
LI A PROUN DE GENT 
 

 

 

Li a proun de gent 

Que van en roumavage 

Li a proun de gent  

Que van en Betelèn. 

Li vole ana, 

Ai quàsi proun courage 

Li vole ana, 

S'ièu pode camina. 

 

La cambo me fai mau, 

Bouto sello, bouto sello, 

La cambo me fai mau 

Bouto sello a moun chivau. 

 

Un gros pastras 

Que fai la catamiaulo, 

Un gros pastras 

S'envai à pichot pas; 

S'èi revira , 

Au brut de ma paraulo 

S'èi revira , 

Li a di de m'espera. 

 

Refrain 

 

 

 

Quand aurai vist 

Lou Fiéu de Dièu lou Paire, 

Quand aurai vist  

Lou Rèi de Paradis, 

E quand aurai  

Felicita sa maire, 

E quand aurai 

Fa tout ce que déurrai. 

 

N'aurai plus ges de mau, 

Bouto sello, bouto sello, 

N'aurai plus ges de mau, 

Bouto sello à moun chivau. 

 
   


